
ᐱᕈᖅᐸᓪᓕᐊᔪᒧᑦ ᐱᓕᕆᖃᑕᐅᒋᑦ ᐃᖅᑲᓇᐃᔭᖅᑎᑎᓐᓄᑦ 
 

ᐃᑲᔪᖅᑎ ᑐᑭᒧᐊᒃᑎᑎᔨᒧᑦ ᐊᑐᓕᖅᑎᑎᓂᕐᒧᑦ 
ᐊᑐᓕᖅᑎᑎᓂᕐᒧᑦ ᐱᓕᕆᕕᖕᒥ 
ᓄᓇᕗᑦ ᑐᓐᖓᕕᒃ ᑎᒥᖓᑦ 
ᐃᖃᓗᐃᑦ, ᓄᓇᕗᑦ 

 

ᓄᓇᕗᑦ ᑐᓐᖓᕕᒃᑯᑦ ᑎᒥᖓᑦ ᕿᓂᖅᐳᑦ ᐆᒻᒪᕆᒃᑐᒥᒃ ᐃᓄᖕᓂᒃ ᐱᓕᕆᒍᒪᔪᓂᒃ ᐊᑐᓕᖅᑎᑎᔨᓄᑦ. ᕿᓂᖅᐳᒍᑦ 
ᐃᑲᔪᖅᑎᒃᓴᒥᒃ ᑐᑭᒧᐊᒃᑎᑎᔨᒧᑦ ᐊᑐᓕᖅᑎᑎᓂᕐᒧᑦ ᐱᓕᕆᕕᖕᒥ. 
 

ᐊᖓᔪᖄᖃᕐᓗᓂ ᐊᑐᓕᖅᑎᑎᓂᕐᒧᑦ ᐊᖓᔪᖄᒥᒃ, ᐃᑲᔪᖅᑎᖓ ᐃᑲᔪᖃᑦᑕᕐᓂᐊᖅᐳᖅ ᑕᒪᒃᑯᓂᖓ 

ᐊᑐᓕᖅᑎᑕᐅᕙᓪᓕᐊᔪᓂᒃ ᐊᑐᓕᖅᑎᑎᔨᓄᑦ ᐱᓕᕆᐊᖃᕐᓗᓂ; ᑲᒪᒋᔭᖃᕐᓂᕐᒧᑦ ᐱᓕᕆᐊᕆᔭᐅᒋᐊᖃᖅᑐᓂᒃ 
ᒪᓕᒡᓗᒋᑦ ᓄᓇᕗᒥ ᐊᖏᕈᑎᒥᒃ ᑎᑎᕋᖅᓯᒪᔪᑦ, ᐃᑲᔪᕐᓂᖅ ᐱᓕᕆᕕᒃ ᐃᓗᐊᓂ ᐸᕐᓇᒃᓯᒪᒍᑕᐅᒋᐊᖃᖅᑐᓂᒃ 
ᐊᑐᓕᖅᑎᑎᓂᕐᒧᓪᓗ ᐸᕐᓇᒃᓯᒪᒍᑎᓂᒃ; ᑭᒡᒐᖅᑐᐃᓗᓂ ᓄᓇᕗᑦ ᑐᓐᖓᕕᒃᑯᑦ ᑎᒥᖓᑦᑕ ᑲᑎᒪᔨᐊᓛᖏᓐᓄᑦ 
ᐱᓕᕆᐊᕆᔭᐅᕙᓪᓕᐊᔪᓂᒃ ᐊᓯᖏᓐᓄᓪᓗ. ᐃᑲᔪᖃᑦᑕᕐᓗᓂᓗ ᐱᕙᓪᓕᐊᑎᑎᓂᕐᒧᑦ ᐱᓕᕆᕕᑦ 
ᑮᓇᐅᔭᖅᑐᕈᑎᒋᓂᐊᖅᑕᖏᓐᓂᒃ, ᐊᒻᒪ ᒥᐊᓂᖅᓯᖃᑦᑕᕐᓗᓂ ᐃᑲᔪᖃᑦᑕᕐᓗᓂᓗ ᐱᓕᕆᔨᓂᑦ. 
 

ᐱᓕᕆᐊᖃᖃᑦᑕᕐᓗᓂᓗ ᐋᔩᖃᑎᒌᖕᓂᕐᒥᒃ ᐊᒻᒪ ᐊᑐᓕᖅᑎᑎᓂᕐᒥᒃ ᐃᓄᐃᑦ ᐊᒃᑐᖅᑕᐅᓂᐊᕐᓂᖏᓐᓄᑦ 
ᐃᑲᔫᓯᐊᖅᑖᕈᓐᓇᐅᑎᖏᓐᓄᓪᓗ ᐊᖏᕈᑏᑦ ᐱᔾᔪᑎᖃᖅᑐᑦ ᐋᑎᑯ 8 ᐊᒻᒪ 9, ᐱᓕᕆᖃᑎᖃᑦᓯᐊᕐᓗᑎᒃ ᐊᓯᖏᓐᓂᒃ 
ᐃᓄᐃᑦ ᑲᑐᔾᔨᖃᑎᒌᒃᑯᖏᓐᓂᒃ ᐱᓕᕆᕕᖕᓂᒡᓗ ᑕᒪᐃᓐᓂ ᑲᓇᑕᐅᑉ ᒐᕙᒪᒃᑯᖏᓐᓂ 
ᓄᓇᕗᑦ ᒐᕙᒪᒃᑯᖏᓐᓂᓗ. 
 

ᐃᓚᐅᒋᐊᖃᖅᖢᓂᓗ ᐱᓕᕆᔨᑖᕐᓂᕐᒧᑦ ᓂᕈᐊᕐᓂᕐᒧᓪᓗ ᐱᓕᕆᔨᒃᓴᓂᒃ. 
 

ᖃᐅᔨᒪᓗᓂ ᓄᓇᕗᑦ ᑐᓐᖓᕕᒃᑯᑦ ᐊᖏᕈᑎᖓᓂᒃ, ᑐᓐᖓᕕᒃᑯᑦ ᐱᓕᕆᓂᐊᕐᓂᕐᒧᑦ ᖃᓄᐃᓕᐅᕈᑎᒋᓂᐊᖅᑕᖏᓐᓂᒃ, 
ᐱᓕᕆᐊᓂᒃ ᖃᓄᐃᓕᐅᕈᑎᓂᒡᓗ ᐱᒻᒪᕆᐅᓂᐊᖅᐳᖅ. ᐊᔾᔨᒌᖏᑦᑐᓂᒃ ᐱᓕᕆᐊᖃᕈᓐᓇᕐᓗᓂ, ᒐᕙᒪᒃᑯᓐᓂᒃ 
ᐃᒃᐱᕐᓇᖅᑐᓂᒃ ᐱᓕᕆᖃᑎᖃᕈᓐᓇᕐᓗᓂ ᐊᒃᓱᕈᕐᓇᕋᓗᐊᖅᑎᓪᓗᒍ. 
 

ᐱᓕᕆᐊᓂᒃ ᐊᐅᓚᑦᓯᔪᓐᓇᕐᓗᓂ ᐱᓕᕆᐊᖃᖅᓯᒪᓗᓂ ᑕᐃᒪᓐᓇ ᐱᐊᓂᒃᑕᐅᑲᐅᑎᒋᒋᐊᖃᖅᑐᓂᒡᓗ 

ᐱᓕᕆᐊᖃᕈᓐᓇᕐᓗᓂ ᓯᕗᓪᓕᖅᐸᐅᑎᑕᐅᒋᐊᖃᖅᑐᓂᐅᖅᑳᖅᑐᕐᓗ ᐱᓕᕆᐊᖃᖃᑦᑕᕐᓗᓂ ᐱᓕᕆᓂᑰᖃᑦᑕᕐᓗᓂᓗ 

ᑕᐃᒪᓐᓇᐃᑦᑐᓂᒃ. ᐱᓕᕆᖃᑎᖃᕈᓐᓇᕐᓗᓂᓗ ᐊᔾᔨᒌᖏᑦᑐᓂᒃ ᑎᒥᐅᔪᓂᒃ. ᓴᓐᖏᔪᒥᒃ ᑕᑯᒃᓴᐅᔪᓐᓇᕐᓗᓂ 

ᑎᑎᕋᕈᓐᓇᑦᓯᐊᕐᓗᓂᓗ. ᐅᖃᓪᓚᑦᓯᐊᕈᓐᓇᕐᓗᓂ ᑎᑎᕋᕈᓐᓇᕐᓗᓂᓗ ᐃᓄᒃᑐᑦ/ᐃᓄᐃᓐᓇᖅᑐᑦ 
ᐃᓕᓐᓂᐊᕈᒪᒋᐊᖃᕐᓗᓂᓗ ᐃᓄᒃᑐᑦ. ᐱᓕᕆᐊᒃᓴᖅᑖᕈᒪᔪᖅ ᑖᑉᓱᒥᖓ, ᑭᐅᒋᐊᖃᖅᐳᖅ ᑐᒃᓯᕋᐅᑕᐅᔪᓂᒃ. 
 
 

ᐃᓄᐃᑦ ᐊᑎᖃᖃᑦᑕᐅᔪᑦ ᓄᓇᕗᑦ ᐊᖏᕈᑎᖓᓐᓂᒃ ᐱᓇᓱᖄᑕᐅᕐᕈᓐᓇᖅᑐᐃᑦ 
 

ᐃᖃᓇᐃᔮᒧᑦ ᑮᓇᐅᔭᓕᐊᕆᓂᖓᑦ ᐱᒋᐊᕈᑎᖃᕐᓗᓂ $$113,452.00 ᐅᑭᐅᒧᑦ (ᐊᔪᖏᓂᖓᓐᓄᑦ ᒪᓪᓕᒡᓗᒍ) 
ᐃᑲᔫᓯᐊᖅᑖᖃᑦᑕᕐᓗᓂᓗ ᐃᓐᓇᕐᓯᐅᑕᐅᓂᐊᕐᑐᓂᒃ ᐃᑲᔪᑏᑦ ᐊᒻᒪ ᐃᖃᓇᐃᔭᖅᑏᑦ ᓇᓪᓕᐅᒃᑯᒫᖏᓄᑦ ᐊᒻᒪ 
ᓄᖃᖓᒍᑕᐅᓂᐊᕐᑐᓂᒃ ᐃᑲᔫᑎᖃᕐᓗᓂ. 
 
ᑐᙵᕕᒃᑯᑦ ᐃᑲᔫᑎᖃᖃᑦᑕᖅᑐᑦ ᐊᔾᔨᒌᙱᑐᖅᑎᒍᑦ ᐃᓪᓗᓕᕆᓂᕐᒧᑦ ᐃᑲᔫᑎᓂᒃ ᐃᓚᒋᔭᐅᓪᓗᓂ ᐃᑲᔫᑎ ᑎᒍᓯᔾᔪᑎᒧᑦ 
ᐃᓪᓗᒥᒃ ᐊᒻᒪᓗ ᐃᓪᓗᒧᑦ ᐃᑲᔪᖅᑕᐅᔾᔪᑎ $27,600. 
 



ᖃᐅᔨᒋᐊᕐᕈᓐᓇᕐᑐᑎᑦ ᐃᑲᓇᐃᔭᑦᓴᐅᑉ ᐱᓪᓗᒍ ᖃᐅᔨᒋᐊᓪᓗᑎᑦ: 
 

ᐃᖅᑲᓇᐃᔭᖅᑐᓕᕆᔨᒃᑯ 
ᓄᓇᕗᑦ ᑐᙵᕕᒃ ᑎᒥᖓ 

ᑲᖏᖅᖠᓂᖅ, ᓄᓇᕗᑦ X0C 0G0 
 

Human Resources 
Nunavut Tunngavik Incorporated 
Rankin Inlet, Nunavut, X0C 0G0 
Email: ntihr@tunngavik.com 
Telephone: 867 645 5440 
Fax: 867 645 5414 

